 L I G J 

 Nr.8418, DATE 28.10.1998

 PER DISA NDRYSHIME NE LIGJIN Nr.8283, DATE 3.2.1998 "PER BUXHETIN E SHTETIT TE VITIT 1998"

 Në mbështetje të nenit 16 të ligjit nr. 7491, datë 29.4.1991 "Për dispozitat kryesore kushtetuese", me propozimin e Këshillit  të Ministrave, 

 KUVENDI POPULLOR

 I REPUBLIKES SE SHQIPERISE 

 V E N D O S I :

 Në ligjin nr.8283, datë 3.2.1998 "Për buxhetin e shtetit të vitit 1998", bëhen këto ndryshime:

 NENI 1

Neni 1 ndryshohet si vijon:

"Buxheti i shtetit i vitit 1998 është:

- të ardhura 86 805 milionë lekë

- shpenzime 149 633 milionë lekë"

 NENI 2

 Neni 2 ndryshohet si vijon:

"Buxheti i sigurimeve shoqërore i vitit 1998 është

a) Skema e sigurimit të detyrueshëm shoqëror

Të ardhura gjithsej 23 018 milionë lekë

- Nga kontributet 13 833 milionë lekë

- Të tjera, nga financimet  me destinacion të vitit 1997 200 milionë lekë

- Transferime nga buxheti i shtetit 8 985 milionë lekë

Shpenzime 23 018 milionë lekë"

Paga minimale, për efekt të pagimit  të kontributit të sigurimeve shoqërore  dhe shëndetësore, është 6 040 lekë në muaj

b) Skema e sigurimit suplementar

Të ardhura gjithsej 68 milionë lekë

- Nga kontributet 18 milionë lekë

- Transferime nga buxheti i shtetit 50 milionë lekë

Shpenzime 68 milionë lekë"

 NENI 3

Neni 3 ndryshohet si vijon:

 "Buxheti i sigurimeve shëndetësore i vitit 1998 është:

Të ardhura 2 418 milionë lekë

- Nga kontributet 1 348 milionë lekë

- Transferime nga buxheti i shtetit 1 070 milionë lekë

Shpenzime 2 418 milionë lekë"

 NENI 4

 Neni 4 ndryshohet si vijon:

 "Të ardhurat e buxhetit të shtetit, sipas grupeve kryesore janë:

 Të ardhurat nga fondi kundërparti 300 milionë lekë

 Të ardhurat tatimore 65 160 milionë lekë

 Nga këto:

 - Të ardhurat nga taksa lokale 600 milionë lekë

 - Të ardhurat nga tatimi mbi pasurinë 550 milionë lekë

 - Të ardhurat nga taksa e solidaritetit 360 milionë lekë

 Të ardhurat jotatimore 20 345 milionë lekë

 Ndihma të huaja për projekte 1 000 milionë lekë"

 NENI 5

Neni 7 ndryshohet si vijon:

"Shpenzimet, sipas drejtimeve kryesore janë:

- Shpenzime korrente 105 768 milionë lekë

Nga e cila shpenzime nga taksa e solidaritetit 360 milionë lekë

- Shpenzime kapitale 38 445 milionë lekë

- Kostoja e ristrukturimit të bankave 500 milionë lekë

- Rezervë e Këshillit të Ministrave 2 635 milionë lekë

- Kontigjencë 2 285 milionë lekë

 Kufiri i shpenzimeve për çdo ministri dhe institucion qendror, i ndarë në fonde të kushtëzuara dhe të pakushtëzuara, është sipas pasqyrës nr.1, që i bashkëngjitet këtij ligji'".

 NENI 6

 Neni 9, fjalia e parë ndryshohet si vijon:

 "Fondi i kontigjencës, prej 2285 milionë lekësh, përdoret për ruajtjen e deficitit në masën 1 500 milionë lekë dhe 785 milionë lekë për investime".

 NENI 7

 Neni 10 ndryshohet si vijon:

 "Shpenzimet kapitale nga burime të brendshme janë 11 611 milionë lekë dhe nga burime të huaja 26 834 milionë lekë. Lista përmbledhëse e objekteve paraqitet në pasqyrën nr.2, që i

bashkëngjitet këtij ligji".

 NENI 8

 Neni 11, ndryshohet si vijon:

 "Shpenzimet korrente dhe shpenzimet për investime për pushtetin gjyqësor janë sipas pasqyrës nr.3, që i bashkëngjitet këtij ligji".

 NENI 9

 Neni 13 ndryshohet si vijon:

 "Të ardhurat nga tatimi mbi pasurinë përdoren sipas ligjit nr.8344, datë 13.5.1998 "Për disa ndryshime në ligjin nr.7805, datë 16.3.1994 "Për tatimin mbi pasurinë në Republikën e

Shqipërisë".

 Kriteret e ndarjes dhe të përdorimit të tyre përcakton me vendim të Këshillit të Ministrave".

 NENI 10

 Neni 15 ndryshohet si vijon:

 "Ngarkohet Ministria e Financave të detajojë ndryshimet në fondet buxhetore, të bëra me këtë ligj, Ministri i Financave nxjerr udhëzimet për zbatimin e këtij ligji dhe për sistemimin

e veprimeve buxhetore të vitit 1998".

 NENI 11

 Ky ligj hyn në fuqi me shpalljen nga Presidenti i Republikës.

Shpallur me dekretin nr.2251, datë 6.11.1998 të Presidentit të Republikës së Shqipërisë, Rexhep Meidani 

